
Հոդված 1. «Դատախազության մասին» 2017 թվականի նոյեմբերի 17-ի ՀՕ-198-Ն օրենքի (այսուհետ՝ Օրենք) 3-րդ հոդվածի 1-ին մասի 4-րդ կետի «հանձնարարական» բառը փոխարինել «հանձնարարություն» բառով և «, ցուցում» բառը հանել:
Հոդված 2. Օրենքի 12-րդ հոդվածի՝
1) 3-րդ մասի 2-րդ կետում «հանձնարարականների» բառերը փոխարինել «հանձնարարությունների» բառերով.
2) 5-րդ մասի 1-ին կետի «գործեր» բառը փոխարինել «վարույթներ» բառով:
Հոդված 3. Օրենքի 25-րդ հոդվածում՝
1) 1-ին մասի «, որպես կանոն,» բառերը հանել:
2) 3-րդ մասի «մինչդատական քրեական վարույթ իրականացնող համապատասխան» բառերը փոխարինել «իրավասու» բառով.
3) 4-րդ մասը ճանաչել ուժը կորցրած:
Հոդված 4. Օրենքի 26-րդ հոդվածում՝
1) 1-ին մասում «, որպես կանոն,» բառերը հանել, «գործով» բառը փոխարինել «վարույթով  նախաքննության օրինականության նկատմամբ» բառերով.
2) 2-րդ մասում «գործով» բառը փոխարինել «վարույթով նախաքննության  նկատմամբ» բառերով.
3) 3-րդ մասում «կոչվում է» բառից հետո լրացնել «հանրային» բառը:
Հոդված 5. Օրենքի 27-րդ հոդվածում՝
1) 1-ին մասում «Գործին» բառը փոխարինել «Քրեական վարույթին» բառերով.
2) 2-րդ մասում «Դատարանների` քրեական գործերով» բառերը հանել, «օրինական» բառը փոխարինել «Օրինական» բառով, «դատական քննությանը» բառերը փոխարինել «դատաքննությանը» բառով, իսկ «մեղադրող դատախազը» բառերը փոխարինել «հանրային մեղադրողը» բառերով.
3) 4-րդ մասում «Քրեական գործերով դատական ակտը» բառերը փոխարինել «Դատավճիռը» բառով.
4) 10-րդ մասում «ծանոթանալու» բառից հետո «գործի» բառը փոխարինել «վարույթի» բառով, «գործի նյութերի» բառերը փոխարինել «դրանց» բառով:
Հոդված 6. Օրենքի 30-րդ հոդվածում՝
1) 1-ին մասում «միջնորդագիր» բառից հետո լրացնել «կամ առարկություն» բառերը, «հանձնարարական» բառը փոխարինել «հանձնարարություն» բառով, «կամ ցուցում» բառերը հանել.
2) 6-րդ մասը շարադրել հետևյալ խմբագրությամբ.
«6. Հանձնարարություն տալու, առարկություն ներկայացնելու հիմքերն ու դատավարական կարգը սահմանված են Հայաստանի Հանրապետության քրեական դատավարության օրենսգրքով:»:
Հոդված 7. Օրենքի 32-րդ հոդվածում՝
1) 1-ին մասը շարադրել հետևյալ խմբագրությամբ.
«1. Վերադաս և ստորադաս դատախազների փոխհարաբերությունները սահմանվում են Հայաստանի Հանրապետության քրեական դատավարության օրենսգրքով:».
2) 2-րդ մասում «տված» բառից հետո «հանձնարարականը կամ ցուցումը» բառերը փոխարինել «հանձնարարությունը» բառով, «ներկայացրել» բառից հետո «հանձնարարական կամ ցուցում» բառերը փոխարինել «հանձնարարություն» բառով, «կողմից» բառից հետո «հանձնարարականը կամ ցուցումը» բառերը փոխարինել «հանձնարարությունը» բառով, «գործը տեղափոխել իր կամ» բառերը փոխարինել «վարույթը փոխանցել» բառերով, «դատախազի» բառից հետո հանել «վարույթ» բառը:
3) 3-րդ մասը ճանաչել ուժը կորցրած.
4) 4-րդ մասը շարադրել հետևյալ խմբագրությամբ.
 «4. Անմիջական վերադաս դատախազը դատախազի արձակուրդի, գործուղման կամ ժամանակավոր այլ բացակայության, ինչպես նաև դատախազի պաշտոնը թափուր մնալու դեպքերում ըստ անհրաժեշտության վերաբաշխում է նրա պարտականություններն այլ դատախազների միջև:».
5) 6-րդ մասը ճանաչել ուժը կորցրած.
6) 7-րդ մասում «դատախազի վարույթից գործը» բառերը փոխարինել «դատախազից քրեական  վարույթը» բառերով.
7) 8-րդ մասի 2-րդ կետում «գործով» բառը փոխարինել «վարույթին» բառով:
Հոդված 8.	Օրենքի 69-րդ հոդվածի 5-րդ մասից «գործով մինչդատական քրեական» բառերը հանել:
Հոդված 9. Օրենքի 73-րդ հոդվածի 1-ին մասի 11-րդ կետից հանել «կամ գործի քննությունից» բառերը:
Հոդված 10. Սույն օրենքն ուժի մեջ է մտնում Հայաստանի Հանրապետության քրեական դատավարության օրենսգիրքն ուժի մեջ մտնելու օրը:
2

